
舟月

作者：鍾惺　明

本作品收錄於《鍾惺集》

【其一】

秋深夜苦多，月與之終始。

萬情俱願息，流光獨不已。

夜亦有盡時，波間方屢起。

【又】

水月非不接，煙乃在其間。

非惟無所累，孤光如更閑。

共此一秋色，以類相往還。

【又】

水夜獨有月，秋亦難為清。

光輝積而盛，眾有莫能爭。

舟月

夜亦自有色，非皆因月生。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

